
Mbledhjen e kryetari i  Komisionit për Zhvillim Ekonomik, Infrastrukturë, Tregti dhe Industri, z. Zenun Pajaziti
KRYETARI: Faleminderit, për pjesëmarrjen!

Ju kërkojmë po ashtu falje për vonesën, pritëm që të kompletohemi me të gjithë ata që kanë paralajmërua pjesëmarrjen,

Të nderuar kolegë deputetë,

Përfaqësues të Qeverisë, të ministrisë, të “Trepçës” dhe gjithë ju AKP-së, gjithë shoqërisë civile dhe të gjithë që jeni këtu,

Ju kemi ftua sot që të trajtojmë Projektligjin për ndryshimin dhe plotësimin e Ligjit për ndërmarrjet publike.

Kemi marrë një propozim nga Qeveria, e kemi një material që e keni para jush dhe e kemi paraparë që ta kemi një dëgjim publik, pas dëgjimit publik me qenë se nuk kemi shumë amendamente. Ne si Komision do të vazhdojmë punën në mënyrë që ta përmbyllim si Komision punën tonë dhe ta vazhdojmë këtë proces në seancë.

Megjithatë, unë kërkoj gjithë juve që jeni këtu sot këtu në dëgjim publik siç e dini ne ju dëgjojmë ju edhe ju pyesim si deputetë.

Ju kisha dhënë fjalën së pari zëvendësministrit e pastaj gjithë të tjerëve që jeni të interesuar përveç zëvendësministrit të tjerët ju e kërkoni të gjithë fjalën vetë dhe pasi që ju e kryeni deputetët pastaj mund të shtrojnë pyetje. Faleminderit! Zëvendësministër e keni fjalën.

ZËVENDËSIMINISTRI RAMADAN HASANI: Faleminderit, kryetar i Komisionit,

Anëtarët e komisionit, shoqëri civile dhe të gjithë të pranishmit, përshëndetje,

Unë në këtë moment kam kënaqësinë të ju prezantoj një propozim nga Qeveria lidhur me ndryshimin e Ligjit për ndërmarrjet publike.

Mendoj që një ndryshim që nuk kam nevojë shumë edhe ta elaboroj sepse pak kush nuk është i njoftuar me këtë çështje aq më tepër ju pjesë e shoqërisë që jeni të involvuar në të gjitha rrjedhat.

Mendoj që aksenti kryesor i këtij ndryshimi është që Kuvendi të bijë një vendim, të bëjë një ligj ku i mundësohet ndryshimi gjegjësisht kalimi i një ndërmarrje, gjegjësisht i një njësie të një ndërmarrje shoqërore t’i mundësohet shndërrimi i saj në ndërmarrje publike.

Kjo, është qëllimi i këtij amendamenti dhe unë kisha dashur që sot dhe sigurisht që kam kënaqësinë të dëgjoj vërejtjet nga shoqëria civile dhe ato mundësisht të merren parasysh nga komisioni dhe nga qeveria. Sugjerimet sot jemi me shoqërinë civile dhe sugjerimet e tyre sigurisht edhe do t’i dëgjojmë, pastaj në Komision ju do t’i epni vërejtjet. 

Në bazë të kësaj ne kemi një propozim konkret dhe thotë që ”Me propozim të Qeverisë Kuvendi i Kosovës mund të marrë vendim që të heq nga kompetenca e Agjencisë Kosovare për Privatizim ndonjë ndërmarrje shoqërore ose njësi të caktuar organizative të një ndërmarrje shoqërore përfshirë asetet e tyre dhe të autorizoj Qeverinë që këtë ndërmarrje shoqërore përkatësisht njësitë e caktuara organizative të një ndërmarrje shoqërore t’i regjistroj si ndërmarrje publike qendrore në pronësi të Republikës së Kosovës, Kuvendi i Kosovës e merr këtë vendim nëse për një veprim të tillë ekziston një interes madhor publik”.

Ne mendojmë që kemi ndërmarrje të tilla që ka interes madhore, prandaj mendojmë që kjo do të duhej të procedohej dhe duhej aprovuar në seancat e ardhshme të Kuvendit. E dini që dëgjimi gjegjësisht në leximin e parë një ligj i tillë ka kaluar, tani është i dyti kur duhet përfundimisht të aprovohet shpresojmë ne bile.

Unë nuk do të marrë më shumë kohë, thash që është një çështje që është shumë e njohur. Faleminderit!

KRYETARI: Faleminderit shumë!

Ndoshta edhe zoti Tmava, duhet me pas fjalën, e pastaj të tjerët, Zoti Tmava, nëse e sheh të arsyeshme, nëse jo,

AHMET TMAVA – TREPÇA : Përshëndetje të nderuar deputetë,

Për shkak të rrugëtimit të gjatë të “Trepçës” në rrethana të administrimit edhe të Kosovës të njëjtin fat e ka përcjellë edhe “Trepça”, rrugëtimi ka qenë probleme të shumta qysh në vitin 2005 për herë të parë është bë një licencë e shpenzimeve dhe atë si provuese dhe definitivisht falë angazhimit të jashtëzakonshëm shumë asete të “Trepçës” janë ruajt por për fat të keq edhe shumë asete janë përmbytur në ujë në shumë miniera. 

Mirëpo, megjithatë duke qenë nën administrimin e AKP definitivisht nuk ka mund të reflektoj fuqinë e vetë “Trepça” në aspektin zhvillimor, më shumë është përdorë si nocion folklorik dhe asnjëherë nuk është dhënë në fuqi reale ekonomike.

Dhe, ne mendojmë që ky ligj definitivisht i japë mundësinë e reflektimit të fuqisë reale ekonomike dhe definitivisht është jetike sa më shpejtë të aprovohet ky ligj, por duke pasur parasysh që këtij ligji t’i jepet plotësisht hapësirë për kreativitet dhe prodhim. Problemet e kreditorëve nuk janë temë të cilat ne mendojmë që tash ja vlejnë me i hapë, janë diskutua në shumë debate, nuk janë reale janë të kamufluara e tjera e tjera. 

Por megjithatë problemi i kreditorëve është një problem që nuk guxon ta përcjell “Trepçën” pas qëndrimi në ndërmarrje publike, kjo është shumë me rëndësi sepse nëse mbetet barra e kreditorëve si barë e cila do ta ngulfat definitivisht dhe në vend se të krijohet hapësira për kreativitet ajo definitivishtë do të shndërrohet në një ngulfate e cila nuk do të mund të ecë më tutje.

Pastaj, asetet e “Trepçës” janë asete të cilat duhet të dalin jo të bëhen me deklarime të pabazuara. Ne si menaxhment i “Trepçës” me ekipet e ekspertëve për çdo njësi kemi punua mbi mundësitë se cilat asete mund të valorizohen mbi mundësitë e valorizimit. Ka shumë informata që nga viti 2010 me intensitet është punua me një taskforcë të veçantë për mbledhjen e përpunimi, sistematizimin e të dhënave dhe ... por për fat të keq në kuadër të aseteve të “Trepçës” në ndarje bazike dhe jo bazike ka pasur edhe gabime. Ka pasur sepse disa njësi që ne mendojmë t’i funksionalizojmë janë mbet si jo bazike.

Prandaj, ne mendojmë që këto dy elemente duhet të kenë shumë parasysh. Barra e kreditorëve definitivisht .. mos e përcjell “Trepçën” por kjo të mbetet si obligim shtetërorë dhe pas procedurave të caktuara të sqarohet në aspektin e obligimeve shtetërore. Dhe, definitivisht asetet e “Trepçës duhet të përcaktohen dhe të merren parasysh studimet dhe analizat e menaxhmentit të “Trepçës” të cilat mund të dalin edhe në debat dhe të argumentohen. Ta zëmë, përveç minierave ... ne shumë shpejtë mendojmë t’i aktivizojmë edhe metalurgjinë e zinkut në disa linja. Mirëpo për funksionalizim të plotë të metalurgjisë së zinkut nevojiten ta zëmë 25 milionë euro.

Mirëpo, përveç metalurgjisë së zinkut metalurgjia e plumbit mbi të gjitha t’i ketë parasysh edhe zonat e interesit të cilat janë shpall si zona të interesit të vendburime të plumb zinkut. E dimë se janë kategori kushtetues, por megjithatë zonat e interesit të cilat janë hulumtua dhe verifikua nga “Trepça” duhet të jenë në funksion të shfrytëzimit të “Trepçës”.

Prandaj, edhe një herë unë i falënderoj deputetë për dëgjimin e parë që kanë aprovua. Kjo nënkupton për neve përgjegjësi, përgjegjësi konkrete si njësi matëse do të jetë prodhimi. Mirëpo definitivisht po e hapim një derë dhe një perspektivë e  ndritur për “Trepçën” me shpresën që ky do të aprovohet shumë shpejtë jo veç ligji por edhe një vendim i Parlamentit për bartje të aseteve.

Definitivisht duke i dhënë këtë alternativë ne kemi reflektua  se “Trepça” do të jetë një si tërësi dhe perspektiva dhe interesi ekonomik do të funksionalizohet që kjo qo të reflekton edhe nëpër mjetë një bordi qeverisës tash si që del si obligim i ndërmarrjes publike. Faleminderit! 

KRYETARI: Faleminderit, zoti Tmava!

AKP, Reshat!

RESHAT FETAHU –AKP : Faleminderit!

I nderuar kryetar,

Të nderuar deputetë,

Besoj që me shumicën jemi por prapë është mirë të prezantohem. Quhem Reshat Fetahu, dhe punoj si udhëheqës i Zyrës ligjore pranë Agjencisë Kosovare të Privatizimit. 

Desha fillimisht një sqarim të shkurtë në aspektin e pastër juridik ky projektligj nuk shkakton kolizion me ligjin e AKP-së, për arsye se në ligjin e AKP-së vetëm se ekziston një dispozitë ligjore e cila thotë se nëse një autoritet kompetent publik vendos që një ndërmarrje shoqërore ta heq prej autorizimeve administrative të agjencisë, atëherë agjencioni do të pushoj të ushtroj funksionet e veta administrative mbi atë ndërmarrje, kështu që në këtë pikëpamje nuk do të ketë kolizion të ligjit eventual në të ardhmen, nuk do të ketë as kundërshti. 

Sa i përket qëndrimit zyrtar të agjencisë, unë për sot nuk kam ndonjë qëndrim zyrtar të bordit që mundem me prezantua, për arsye se thjeshtë nuk është arritur ajo. Por si agjencion kemi marrë pjesë në grupin punues rregullisht dhe zyrtarët tanë e kanë prezantuar edhe qëndrimin e agjencisë për sa i përket kësaj çështje. 

Ai qëndrim konsiston atë se ne “Trepçën” e shohim si një .... edhe njësitë punuese janë në atë mënyrë të organizuar që varën prej neve ashtu siç ka qenë edhe më herët. Kështu që është propozuar prej agjencionit që nëse eventualisht vendoset nga ana e Kuvendit apo Qeverisë me një vendim të veçantë të shndërrohet në ndërmarrje publike atëherë të merret të gjitha njësitë punuese si tërësi. 

Kjo ka qenë edhe besoj është edhe në procesverbalet e komisionit, kjo ka qenë propozimi ynë.

Tjetër diçka, jam gati për mu përgjigj.

Kryetar edhe një. Ne e dimë se “Trepça” është një moratorium me vendim ndamas, ekzistojnë afatet ligjore për ecjen e moratoriumit atë çka po e përmendi, jo për arsye se moratoriumi është më i madh se vendimi se ligji i Kuvendit nuk është. Por urgjenca kohore atë çka po dua me potencua është shumë me rëndësi. Faleminderit, shumë!

KRYETARI: Ejupi!

BURIM EJUPI - INDEP: Faleminderit, kryetar!

Gjatë monitorimit të ligjit mbi ndërmarrjet publike, vjet që ka bërë komisioni që edhe ne si INDEP kemi ndihmua në një farë mënyre, kemi pritur shumë që plotësim ndryshimi nuk do të bazohet vetëm me një nen por do të vjen plotësim ndryshim ndoshta ose ligji i ri ose shumica e ligjeve do të jetë si plotësim ndryshim por Qeveria tash ka vendos vetëm në një nen të ndërhy edhe ndoshta do të ndalem vetëm në këtë nen.

Ajo që kam vërejt është, askund nuk shkruan ligji që është i bërë për “Trepçën” por dihet që veç “Trepça” po folët.

Ndoshta kish qenë mirë që mos me kufizua ligjin veç për “Trepçën” ose për një ndërmarrje qendrore por me lënë hapësirën edhe për ndërmarrje lokale për shembull, që kjo ndërmarrje shoqërore përkatësisht njësitë e caktuara organizative të një ndërmarrje shoqërore të regjistrohet si ndërmarrje publike qendrore, ndoshta kish qenë mirë me thanë këto pronësi munden me qenë edhe ndërmarrje lokale, për arsye .. të dihet që është një aset të cilën e menaxhon AKP-ja e i duhet një komune të caktuar, ndoshta me këtë ligj me rregullua edhe këtë çështje. 
Dihet ... kontestuese  ka qenë Pallati i Rinisë dhe Sporteve, qe  6-7 vjet që është nënë pronësi të  AKP-së, ndoshta me këtë nen, kishte mundur komuna e Prishtinës në këtë rast me  mare në pronësi. 
Gjithashtu,  e kisha përmendur pasi veç po hynë kjo pjesë  mos me dal  me u bo atumatikisht ndërmarrje publike qendrore, por me dalë edhe në pronësi të Qeverisë të Republikës së Kosovës, ndoshta rasti  konkret, është Pallati i shtypit, i cili momentalisht është nën pronësi të AKP-së  dhe e  shfrytëzon Qeveria e Kosovës.  Dije  që është interes madhor, pse me shkua kjo në shitje në mënyrë të pavarur, por me një vendim  të Qeverisë, Kuvendi miraton automatikisht me shkua në pronësi i Qeverisë së Republikës së Kosovës dhe gjithashtu, paragrafin e fundit e kisha hequr krejt   Kuvendi i Kosovës  e merr këtë vendim, nëse për një veprim të tillë, ekziston një interes i madhor publik. Nuk ka nevojë, Kuvendi i Kosovës mundet me marrë një  vendim veç se është organi më i lartë legjislativ kur  dihet se Kosova një Republikë parlamentare.

Tash, ky interesi madhor politik,  kufizon edhe   Kuvendin por edhe Qeverinë për me ndërhyrë me një ndërmarrje shoqërore me ia kaluar në ndërmarrje  publike. Prapë po them unë  ndoshta  është më mirë  mos  me u kufizua veç në interes  madh, në rastin e Trepçës, por  Ligji kur veç amendamentohet, me qenë  i hapur që Qeveria mundet  nesër me vendos edhe për një ndërmarrje në nivel  lokal ose një ndërmarrje tjetër.  Faleminderit!  

(Ndërprerje e shkurtër e incizimit)

RIZA MUSLIU - Përfaqësues i Trepçës - Kryetar, ju përshëndes

Përshëndetje edhe për juve deputetë, 

Fillimisht  e përshëndes Qeverinë dhe Kuvendin,  që më në fund pas shumë vitesh e pa të arsyeshme që çështja e Trepçës, jo vetëm të diskutohet por edhe të merr kahjen e duhur.  

Para se  t’i them edhe disa përvoja të mia  dhe profesionale, unë e akceptoj në tërësi mendimin parimor që e tha menaxheri prof. Ahmet Tmava për të pasur parasysh se në Trepçë jam gjatë, dëshirojë juve dhe kërshërisë suaj t’ua bëjë me dije se  Trepça kështu  si u diskutua tash, është  krejt në rregull, do me thënë ka kahien dhe qasje të qëlluar. 
Mirëpo  do ta  kemi  parasysh nëse përfaqësuesi ligjor  i AKP-së,  e thotë se Trepça   duhet të trajtohet   tash si tërësi  të cilën gjë e tha edhe menaxheri  i Trepçës, ne do  t’i kemi parasysh sepse    Trepça e ka shtrirjen në tre shtete, këtë duhet ta kemi parasysh, ndërsa ky ndryshim dhe plotësim  i Ligjit të ndërmarrjeve publike që është sjellë  në vitin 2008, me këto propozime shumë është në rregull, substancionalsiht  ka bërë ndërhyrje dhe e orienton  qasjen kah.  Ka  vërejtje nga pak në  dikcione të formulimeve, por këto ia lëmë komisioneve funksionale profesionale, këtu nuk dëshiroj t’ua marrë kohen e  çmuar  sepse  kam besim që komisionet e kësaj legjislature  janë mjaft profesional dhe e dinë çka do të thotë kur donë me e bë në mënyrë eksplicite  e bënë,  kur donë me dhënë dispozitive, ia  lenë  mundet,  ç’mundet e tjera, e tjera , këtu nuk po hyjë. 

Sa i përket ne si Trepçë,  nëse lëshohemi në   funksionalizimin e Trepçës që ma në fund Qeveria e ka kuptuar  se është  domosdoshmëri edhe ekonomike edhe strategjike. Trepça  duhet të trajtohet si ndërmarrje e veçantë publike me interes  strategjik. 
Në aneksin  1  të pjesës ku numërohen ndërmarrjet publike, asnjë ndërmarrje  publike nuk i ka specifikat, rëndësinë tekniko-teknologjike dhe  kohezionin  e veprimit në ekonomi, çfarë e ka Trepça, prandaj karshi kësaj, është kërkesë e menaxhmentit dhe  pjesës profesionale por edhe të minatorëve që të kemi parasysh. Trepça mund të aktivizohet pjesë  pjesë dhe duhet të tejkalohen të gjitha ato  vështirësi të cilat deri tani në AKM, tani  me pasuesen AKM-AKP,  vetëm janë zhagitë,  asnjë problem, nuk dëshiroj ta   akuzoj askend  sepse i kuptoj edhe problemet tjera politike, nuk është zgjidh,  tani fatmirësisht ka filluar. Duhet të jemi të vetëdijshëm  që qasja  e Trepçës  duhet gradualisht. 
Prandaj, ekspertët e Trepçës në kuadër të një strategjie, mendojnë se Trepça  mund të aktivizohet fillimisht  përmes  ndërmarrjeve thelbësore që edhe teknologjikisht  qashtu është  krijuar Trepça prej minierave  kanë lindur metalurgjitë, një herë flotacionet mandej metalurgjitë tjera përpunuese dhe në kuadër të Kosovës,  ne i kemi pasur 13 kapacitete  përpunuese  në Kosovë që ka qenë shtyllë  e ekonomisë  aso kohe  e dimë të gjithë edhe e kujtë, fatmirësisht  tash është momenti  që të jetë shtyllë dhe krenari e ekonomisë të zhvillimit të Kosovës. 

Mendoj se këto propozime  dhe  në momerandumin sqarues janë shumë korrekt edhe shumë profesionale, por  ajo çka na në Trepçë mendojmë, është se  pa një ligj të veçantë, Ligji mbi ndërmarrjet publike dhe pronë  ERGAA OMNES,  një  ligj i veçantë për Trepçën, e definon fillimin e aktivizimit  qysh është krijuar. Nuk po dua me  ua marrë kohën se jeni jashtëzakonisht koherent me punë dhe  detyrat që po i kryeni, por tash për Trepçën  besoj që do ta kuptojmë. 
Një ligj i veçantë që është  punuar  diku në vitin 211,  nëse  nuk gaboj  në të cilin kanë marrë pjesë  përfaqësuesit e të gjitha strukturave,  mos t’i numëroj  të gjitha për shkak të respektit tuaj dhe kohës dhe në momentin kur është dashur  të nënshkruhet,  faktori ndërkombëtar tha nuk bënë. Mendoj se tash  nuk e kemi atë pengesë, Kosova është shtet, nuk e kemi mbikëqyrjen prandaj me kënaqësi të madhe shprehi besimin e Qeveris dhe tuajin  si anëtarë të Kuvendit  se do të reflektoni se me nxjerrjen e një ligji të veçantë, do të fillojë  mëkëmbja e Trepçës  karshi kushteve ekzistuese momentale. 
Atë që e tha menaxheri  prof, na  në vazhdim e sipër, në vijim e sipër, në rrugëtim e sipër  do  t’i shikojmë edhe cilat pjesë të Trepçës karshi  minierave dhe metalurgjive dhe industrisë kimike si nevojë shtetërore edhe cilat pjesë të  Trepçës në funksion  të këtyre ndërmarrjeve qendrore, do të mund të inkorporohe, sepse zgjidhjet ligjore, me këto  ndryshime po ekzistoja dhe është kënaqësi  e vërtetë pse e keni kuptuar, është e vërtetë sepse   Trepça nuk është  vetëm e minatorëve ose  e stafit menaxhues, por është  interes strategjik kombëtar, sepse tash  e kemi edhe  bazë ligjore. 
Kushtetuta e Kosovës  e inkriminon nëntoka  e kujt është,  Ligji mbi minierat dhe mineralet gjithashtu, prandaj duke pasur parasysh që edhe Bashkimi Evropian në këtë drejtim nuk kishte rregullativa të veçanta, por thotë shprehimisht Kuvendi  i ka  të gjitha ingirencat  që karshi zgjedhjeve kushtetuese, mundet   vetë në mënyrë autonome me vendos, mendoj që më mirë është tash edhe pse është vonë  shumë, por ma mirë  vonë se kur.  Faleminderit, edhe kërkoj falje.

KRYETARI:  Faleminderit zoti Musliu! Kush e don fjalën? 

RAMIZ KRASNIQI – KPMM -  
Bordi i Komisionit të pavarur për miniera dhe minerale ka qenë aktiv edhe gjatë  punimit të këtij Projektligji  dhe e kemi dhënë kontributin tonë profesional dhe numër një që e përshëndesim dhe në vazhdimësi për mos me i përsëritur fjalët e parathënësve, KPM-ja  do të jetë shumë azhure  në përkrahjen e Trepçës  për dhënien e licencave. 
Vetëm desha  me ju njoftua se, me siguri shumica e dini që  Komisioni i Pavarur për Miniera dhe Minerale  do me thënë e mbikëqyrë  edhe licenca të veriut, dhe mendoj që Trepça  duhet të trajtohet  si një  Trepçë. Ata raportojnë dhe i kryejnë obligimet  ndaj shtetit, ndaj Qeverisë  së Kosovës dhe renten minerale sikur  të gjitha  kompanitë tjera që janë të licencuara në Kosovë. 

Shpresojmë që Ligji të kaloj sa më shpejt në Kuvend dhe në kuadër  të Ligjit për Miniera dhe Minerale, ne   do të jemi shumë azhur në kryerjen e obligimeve ndaj  Trepçës. Faleminderit! 

KRYETARI: Faleminderit Zoti Krasniqi! Nëse dikush tjetër  e donë fjalën,  nëse jo kisha kërkuar nga deputetët  kush e donë fjalën,  zoti Visar Ymeri 

VISAR YMERI: Faleminderit, kryetar! 

Përshëndetje për të gjithë  pjesëmarrësit në këtë  dëgjim publik.

Është pak brengosëse për mendimin tim se si  nuk po i trajtojnë  këto  që i dëgjova këto deri tash, çështje që mund të jenë problematike, që  dalin nga ky ligj, por jo nga ligji veçanërisht por   nga Memorandumi  shpjegues që e ka dërguar  Qeveria, e cila  në njëfarë  mënyre  goxha të përgjithësuar,  e tregon atë  se  çka e ka ndërmend të bëjë  me Trepçën, sepse vërtetë shndërrimi i Trepçës në ndërmarrje publike është i domosdoshëm por kjo varet  pastaj edhe  nga plani  të Qeverisë  se çka e ka ndërmend të bëjë me Trepçën, sepse  për ta shndërruar  Trepçën në ndërmarrje publike, nuk është vlerë në vete, do me thënë ajo është një mjet  për diçka edhe ky mjet mund të shërbej për të mirë apo për të keq, varësisht prej planit të Qeverisë. 

Prandaj konsideroj që këtu ose kam pritur  edhe  do t ‘i shtroj disa pyetje  për zëvendësministrin  me na treguar  pak më  saktësisht se çka është  në plan edhe nuk do të kisha menduar se është përgjigje e duhur, do ta shohim sepse kemi   pasur kohë me pa   qe 15 vjet, pra  nëse  hala nuk e dimë çka kemi me bërë me Trepçën, është goxha problem i madh shtetëror. 
Pajtohem plotësisht me zotin Musliu me atë  që e tha  edhe mendoj se ekziston  këtu një kontradiktë  prej kërkesës që  vjen edhe prej Trepçës  edhe që ka ardhur prej  Shoqërisë civile   dhe të cilin e ka prezantuar  Lëvizja Vetëvendosje që ta trajtojnë  Trepçën në mënyrë të veçantë  me   përkrahje për Ligjin sepse ligji nuk e thotë  atë,  Ligji pikërisht  e bënë Trepçën një  prej  ndërmarrjeve publike dhe ne e kemi parë se si janë trajtuar deri më tani ndërmarrjet publike, pra na tregon  se në fakt ka rrezik  me u trajtuar edhe Trepça sikur tjerat, me privatizim, thotë këtu privatizim të pjesshëm, konsensionim e ku ta di unë, ndarje  të njësive  të ndryshme. 

Problemi tjetër është  te kjo nguti që po e dëgjoj edhe këtu, do me thënë sa më shpejtë  ta miratojmë ligjin, dakord jam qe  15 vjet kemi pritur, por tash nëse presim edhe dy javë nuk mendoj se bëhet nomi, pra   Nëse ngutemi me këtë ligj,  pa i pasur parasysh këto gjëra, atëherë mundemi të bëjmë më shumë gabime se sa   që  do t’i sjellin të mira  Trepçës, pra ngutia shprehet  edhe në ... mënyrën se si i kemi ravijëzua ose i sekuencua këto mbledhje. Ne sot e kemi dëgjimin publik, të cilin po i dëgjojmë vërejtjet edhe menjëherë pas kësaj në orën sa i bjen 12:00 e kemi mbledhjen e komisionit ku do ta trajtojmë ligjin. 

Pra, as vërejtjet që po i dëgjojmë këtu nuk do të mund t’i trajtojmë si duhet dhe mendoj që kjo nuk duhet të shkojë kështu, pavarësisht që i ka vetëm dy ose tri nene vërejtjet që dëgjohen këtu kërkojnë trajtim për mendimin tim. Këtë qëllim e ka dëgjimi publik, përndryshe nuk do të kishim pas nevojë me organizu fare.

Po dal tash te pyetjet, Trepça është edhe duhet të trajtohet si një tërësi, por kur po themi që Trepça është një tërësi atëherë ka mundësi me i nënkuptu dy gjëra: në kontekstin aktual, të cilin po flasim. Pra, Trepça në një njësi në kuptimin që edhe Trepça në jug edhe Trepça në veri është një Trepçë, por Trepça në njësinë kuptimin edhe atë që e përmendi zoti Musliu me të gjitha njësitë tjera prodhuese që i ka pasur dhe që janë, që vazhdojnë të jenë të Trepçës. 

Pra, cili do të jetë trajtimi i Qeverisë në këtë drejtim. Për këtë veri-jug nuk po flas se kjo natyrisht që duhet me qenë një Trepçë dhe s’po e diskutojë por për njësitë tjera se këtu thuhet njësitë e veçanta do të kalojnë në pronësi publike. Cilat njësi do të mbesin në pronësi shoqërore? A e ka një plan Qeveria, a e din. Edhe çfarë do të ndodh me ato, sepse nëse Trepça me njësitë thelbësore të saj shndërrohet në ndërmarrje publike dhe nëse këto tjera atëherë privatizohen ose i lihen AKP-së për të parë se çfarë do të ndodh me to, atëherë unë mendoj që kjo është një dobi ekonomike për Kosovën e cila do të jetë e pjesshme, e përgjysmuar, sepse prapë do të përfundojnë në rastin ideal në shitjen e metaleve të përpunuara, por jo edhe përpunimin e tyre industrial që mund ta bëjmë dhe që e kemi bërë në të kaluarën brenda vendit, i cili natyrisht që ia rrit vlerën këtyre resurseve.

Çështja tjetër është që këtu thuhet që në memorandumin shpjegues tek pika, më falni veç pak, tek pika 5 në fund të pikës 5 thuhet që ligji tërheqjen e investitorëve dhe kredi dhënësve në dobi të Trepçës, pra si do t’i tërheq kredi dhënësi në dobi të Trepçës unë këtë nuk po e kuptoj, a flitet për kreditë dhënësit e kaluar apo ata të ardhshmit, si dhe do të krijojë parakushtin e nevojshëm për përfshirjen kapitale privat në Trepçë, qoftë përmes partneritetit publiko-privat ose përmes një privatizimit të pjesshëm. 

Varësisht prej interesit publik dhe nevojave zhvillimore të Trepçës, tash a e din Qeveria se çka edhe deri në ç’masë e ka ndërmend me privatizu në Trepçë. Pra, kjo mendoj që është e domosdoshme për ta marrë një vendim për këtë ligj. Pra, deri në ç’masë, deri në çfarë përqindje, në cilat njësi të Trepçës edhe nga kush. Këto janë çështje shumë të rëndësishme kur flasim për privatizimin e një gjigandi ekonomik i cili siç u përmend këtu edhe me të cilin pajtohem plotësisht ka shërbyer dhe mund të shërbejë si baza themelore të zhvillimit ekonomik të vendit. 

Pra, mendoj që këto përgjigje Qeveria do të duhej t’i kishte deri tash, sepse edhe në përpilimin e ligjit na është thënë që është punuar një kohë të gjatë edhe unë nuk mendoj që puna ka kërkuar kaq shumë kohë për me i draftu dy nene ose dy shtesa të ligjit pra, ka kërkuar kohë edhe për me e analizuar përgjithësisht gjendjen në Trepçë edhe nevojat që mund t’i ketë Trepça në të ardhmen. Ju faleminderit!

KRYETARI: Zoti Zharku!

LUTFI ZHARKU: Faleminderit, kryetar!

Përshëndetje zëvendësministër, 

Edhe të gjithë të pranishëm, 

Përshtypja ime e parë në realitet është që ne jemi tu e perceptuar ndryshimet e plotësimet e këtij ligji si Ligj për Trepçën, që në realitet nuk kanë lidhje në parim, nuk është dashur me pas lidhje, na po flasim për ndryshimin e Ligjit për ndërmarrjet publike i cili mund t’i adresohet çdo ndërmarrje që është në kuadër të AKP-së, çdo ndërmarrje shoqërore. 

Ajo që ne e perceptojmë një pjesë e jonë si ndërmarrje, si Ligj për Trepçën më shumë është marketing politik e cila fatkeqësisht themi në kohë të fundit po keqpërdoret jashtëzakonisht shumë nga një pjesë e Qeverisë. Kështu që nuk ka lidhje ky ligj me Trepçën, prapë për me u bë për Trepçën ligji e definon mënyrën dhe e përcakton në mënyrë të qartë që duhet me ardh edhe një vendim tjetër në Kuvend, atë vendim me aprovu Kuvendi tek pastaj me bisedu për Trepçën, kështu që ligji nuk është për Trepçën, ligji është për ndërmarrjet publike. 

LDK-ja natyrisht që e ka përkrahur si qasje për ndërmarrjet e ndryshme shoqërore që mund të jenë ndërmarrje publike, por LDK-ja nuk e ka përkrahur si ligj të themi drejtpërdrejtë për Trepçën për çka se rekomandimet e Kuvendit edhe vitin e kaluar kanë qenë që nevojitet ligj i veçantë për Trepçën. 

Na e konsiderojmë Trepçën të rëndësisë së posaçme dhe natyrisht që kërkojmë një ligj të posaçëm për Trepçën. 

Sa i përket, të themi prapë mos me e përsëritë edhe zotin Ymeri edhe tjerët, Trepça nuk ka mbet në këtë gjendje themi por dy nene, por dy nene të një projektligji themi me ndryshu. S’është këtë gjendje kemi 15 vjet, zoti Fetahu përmendi shumë mirë që ka mundur edhe më herët ekziston dispozita, Ligji për AKP-në, me të cilën një autoritet kompetentë mundet çfarëdo kohe me heq, të themi me marrë një ndërmarrje shoqërore dhe me hek prej kompetencave të AKP-së, ne nuk e kemi bë atë, kështu që nuk është situata në Trepçë, as nuk zgjidhet situata në Trepçë me një ndryshim të një neni për Ligjin për ndërmarrje publike. 

Ndoshta ... për Trepçën unë nuk do të hy sot me bisedu, themi edhe nuk është ky vend nuk po ma merr mendja që ky forum jemi mbledh për ndërmarrjet publike, jo konkret për Trepçën. Po sa i përket drejtpërdrejtë ligjit pajtohem me dy çështje që i përmendi, njërin që e përmendi edhe zoti Ejupi që ka të bëjë me definimin e interesit madhor publik, i cili duhet të përcaktohet qartë se çka është ai interes madhor publik, a është ekonomik, apo politik, apo ushtarak a çfarë interesi madhor publik është ajo, kështu që duhet ta shohim ne si komision dhe e dyta, prapë atë që e kemi përmend në Kuvend ka të bëjë me çështjen që e ngriti zoti Tmava që ka të bëjë me obligimet dhe kërkesat që i merr një ndërmarrje publike. 

Nëse të gjitha obligimet, pretendimet të themi për kërkesa të ndryshme që janë ndaj Trepçës barten në ndërmarrjen e re publike, eventuale që prapë po them nëse e bartim, prapë nëse e marrim se nuk dihet prapë ajo punë ajo do të jetë një problem i veçantë dhe nuk mendoj që zgjidhet problemi i tillë. 

Unë në parim ashtu siç kam thënë edhe më herët, e përkrahim ndryshimet e Ligjit për ndërmarrjet publike, se nuk e kemi, janë shumë ndërmarrje tjera publike të cilat përdoren nuk po them në mënyrë jo ekonomike nga AKP-ja, ndoshta atëherë mendoj që duhet me pas një qasje tjetër edhe për AKP-në edhe për punën që duhet ta kryejë AKP-ja, por e përkrahim Ligjin për ndërmarrje publike, në parim. 

Por, ky nuk është Ligj për Trepçën dhe nuk besoj se e zgjidh problemin e Trepçës bile as për afërmi nuk e zgjidh problemin e Trepçës. Ju faleminderit!

KRYETARI: Faleminderit, zoti Zharku! Dikush tjetër prej deputetëve, nëse jo në..po....

ZËVENDËSIMINISTRI RAMADAN HASANI: Unë pajtohem me deputetin Zharku që ligji është adresuar shndërrimit të ndërmarrjeve publike apo njësive të tyre pa u potencuar  Trepça, sepse është e vërtetë që sot e kemi problem Trepçën aty s’mund të thotë askush të konstatojë ndryshe dhe se ndoshta një shtytje për ta bërë një ligj të tillë mund të jetë gjendja e Trepçës, por nuk do të thotë që ne s’do të kemi ndoshta kërkesa dhe nevoja të ngjashme sikur që është rasti i Trepçës dhe ndoshta këto janë edhe arsyet që po përgjigjem pjesërisht në pyetjet pse është lënë mundësia edhe privatizimit, sepse në Ligjin për ndërmarrjet publike edhe ashtu ekziston mundësia e futjeve të aksionarëve të ri të çështja e privatizimit të atyre ndërmarrjeve, andaj s’mund ta lëmë edhe në këtë rast ndryshe. 

Nuk do të thotë që Trepça do të privatizohet nëse edhe aprovohet kjo, bile-bile intencat e Qeverisë nuk janë në asnjë mënyrë privatizimit, sepse po të ishte privatizimi, privatizimin ka mundur ta bëjë edhe AKP-ja. Do të thotë, nuk është qëllimi i privatizimit, qëllimi që ka Qeveria me këtë ligj është para se gjithash që në Trepçë të bëhet, Trepça ta ketë një tretman tjetër, të ketë një qasje tjetër Qeveria në raport me Trepçën duke e ditur shumë mirë rëndësinë që ka Trepça për gjithë Kosovën.

Prandaj, ky ligj nuk akceptohet vetëm për Trepçën, mendoj që në rastet kur do të vendoset për një ndërmarrje konkrete që të shndërrohet, atëherë të gjitha këto pyetjet do ta kenë përgjigjen që u kërkuar sot.

U tha ndërmarrje e posaçme në ligj dhe te ne nuk ka ndërmarrje të posaçme publike, kemi ndërmarrje private, kemi shoqërore dhe kemi publike. Këto janë tri lloj të ndërmarrjeve që janë të rregulluara me Kushtetutë dhe të cilat trajtohen. Por, të posaçme nëse ia fusim një term të tillë, dhe nëse duhet me e kategorizu që kemi edhe ndërmarrje të posaçme publike atëherë e shohim cila është ajo. Por sot për sot, nuk kemi aso kategori ku kemi ndërmarrje të posaçme, se duhet ta ketë një tretman të posaçëm unë pajtohem, tretman të posaçëm duhet ta ketë edhe një ndërmarrje që merret me ujin, sepse uji është diçka jetike, atëherë pse mos të jetë edhe ajo e posaçme. Se pa ujë nuk bën.

Kështu që mendoj nuk është me rëndësi shumë forma, por është esenca dhe në qoftë se e themi si formë që duhet të jetë e posaçme mendoj që nuk do të përfitojmë shumë nga ai term, përfitimi do të jetë në qoftë se do të jetë qasja e posaçme dhe unë mendoj që Qeveria ka filluar një qasje të posaçme për Trepçën, duke e konstatuar që duke qenë Trepça pjesë ose duke qenë kuadër të menaxhimit nga AKP-ja nuk ka dhënë rezultate, prandaj ka qenë një domosdoshmëri bile-bile do të thoja pak e vonuar, por edhe më mirë tash se më vonë ose se hiq.

Kështu që unë pres që do të ketë efekte shumë më konkrete në këtë rast te Trepça, por sigurisht që nëse ka me pas nevojë nesër mund të jetë edhe ... tjetër u përmend këtu edhe ndërmarrja e nivelit lokal, ndoshta një ditë nëse ka me qenë e arsyeshme edhe ajo mund të bëhet pse jo. Por, sot për sot janë këto propozime dhe këto ide që duhet të bëhen. 

A do të jetë një njësi sigurisht që nuk, por prapë po them që Trepça në qoftë se vendoset nesër Trepça të shndërrohet atëherë do të trajtohet, do të aprovohet nga Kuvendi, do të jetë një njësi, në sa njësi dhe në çfarë forme do të jetë. Sot ne nuk vendosim kurrgjë për organizimin, idetë janë por këtu me rëndësi është që të krijohet mundësia e shndërrimit të Trepçës si ndërmarrje shoqërore në ndërmarrje publike, pastaj do të vijnë veprimet tjera.

KRYETARI: Faleminderit!
(Ndërprerje e shkurtër e incizimit)

VISAR YMERI: Vetëm disa çështje shtesë, dakord jam që nenet e ligjit siç e tha edhe zoti Zharku, edhe zëvendësministri nuk e përmendin Trepçën, mirëpo memorandumi shpjegues flet vetëm për Trepçën. 

Kështu që kjo është shumë, domethënë mënyra si e ka dorëzuar këtë ligj Qeveria, duke e pasur parasysh që edhe plotësim ndryshimi i ligjit edhe memorandumi shpjegues vijnë prej Qeverisë... e krijon njëlloj, si me thënë, skizofrenie apo dikotomie, pra në njërën anë thuhet “jo, nuk është vetëm për Trepçën, është për të gjitha”. Dakord, jam qashtu thotë nenet e ligjit, por pastaj flitet vetëm për Trepçën. Pra, nuk flitet edhe për ndërmarrjet tjera, potencialisht që do të kalonin. Nuk ka kurrfarë plani as ideje Qeveria, të paktën të shprehur në letër për ndonjë ndërmarrje tjetër, përveç për Trepçën dhe në këtë drejtim prandaj, pyetjet e mija ishin të drejtuara për Trepçën. 

Dhe, vetë konfigurimi i këtij dëgjimi publik është e tregon qartë për çka po flasim. Por, nuk jemi këtu krejt... përveç Qeverisë, përfaqësuesit e Trepçës, të KPMM-së e kështu me radhë... nuk kemi, ta zëmë kurrkënd prej ndonjë ndërmarrjeje tjetër potencialisht që do të kalonte në pronësi publike. 

Pra, prandaj unë pyeta, se ministri e ka thënë disa herë, që ligji është përgatitur për një kohë të gjatë, që nënkupton që është trajtuar si çështje edhe nga aspekti juridik, por po besoj edhe nga aspekti ekonomik. 

Dhe, rrjedhimisht në momentin kur ka ardhur ligji në Kuvend për t’u diskutuar po besoj që Qeveria e ka edhe një ide pak më të qartë, se çfarë do të bëjë me Trepçën duke e shfrytëzuar plotësisht ndryshimin e këtij ligji dhe pastaj atë vendimin tjetër që do ta sjellë në Kuvend. 

Dhe, në këtë drejtim unë pyeta, domethënë cila është ajo ide! Nuk po i kërkoj detajet, se mbase edhe detajet nuk janë të definuara ende. Cila është ideja, si me thënë... rrugëtimi që Qeveria të marrë Trepça drejt zhvillimit. Pra, cilat njësi do të shndërrohen në kompani publike? 

Besoj që këtë tashmë e dini! Edhe... çfarë do të ndodhë me ato njësi, që i përmendi zoti Tmava shumë mirë. domethënë, me investimet që kërkohen nëpër ato njësi të Trepçës, siç është për shembull metalurgjia e zinkut, pastaj e plumbit, pastaj industria kimike e kështu me radhë. 

Ne e dimë, që secila njësi e Trepçës pak a shumë kërkon investime dhe të ndryshme. Pra, çka ka në plan Qeveria me bë me këto çështje? 

(Ndërprerje e shkurtër e incizimit) 

MYZEJENE SELMANI: Faleminderit, i nderuari kryetar!

Përshëndetje për deputetët dhe përfaqësuesin e Qeverisë, së bashku me menaxhmentin e Trepçës, përfaqësuesi nga AKP-ja, KPMM-ja dhe të gjithë të tjerët që kanë shprehur interesimin të jenë në këtë dëgjim publik.

Duhet të jetë ndoshta një fatbardhësi, që më në fund e kemi ligjin për ndërmarrjet publike, plotësim ndryshimin për arsye se përfaqësuesi i AKP-së dha sqarime edhe përfundi rreshtave, në rast se e kuptuam mjaft mirë, që Trepça ka qenë në një moratorium dhe është akoma. Dhe, dihet që Trepça nëpërmes një vendimi të Odës së veçantë qëndron aty. 

A shpjegohet në çështjen e memorandumit shpjegues të Ligjit për ndryshimin dhe plotësimin e Ligjit për ndërmarrjet publike dhe a është dashur të ketë akoma plotësim-ndryshime tjera në këtë projektligj, është dashur. 

Kjo nuk ka kurrfarë komenti tjetër! Po, besojmë që legjislatura e ardhshme do të jep mundësinë që të ketë plotësim-ndryshime të Ligjit të ndërmarrjeve publike, mirëpo esenca është që në këtë rast nga Qeveria është marrë një vendim, që AKP-ja të kalojë në ndërmarrje publike, që është lajm shumë i gëzueshëm, kur dihet se ne brenda edhe Kuvendit të Kosovës kemi pasur një debat nga opozita, që kemi marrë një vendim që Qeverinë ta obligojnë të nxjerrë Ligjin për Trepçën. 

Dhe, esenca është që vendimi i Qeverisë në këtë rast është më esencial për ndërrimin e ndërmarrjes shoqërore apo, ndërrimin e kësaj ndërmarrjeje gjigante, që është akoma si një ari, i cili fle. Dhe, nuk kemi pasur mundësi kurrgjë me ndërhy aty. E dinë përfaqësuesit e AKP-së mjaftë mirë këtë situatë!

Dhe, arsyeja pse na ka ardhur ligji... unë prapëseprapë, edhe atë ditë në seancë kam thënë, është fatbardhësi, mirëpo i mbetet Qeverisë në këtë rast me menaxhmentin e Trepçës, që së bashku të bëjnë strategjinë e çështjes së zhvillimit të Trepçës. Si do të funksionojë çështja e korporatizimit të këtyre pjesëve të Trepçës në njësi të përbashkët apo në njësi të veçanta dhe dihet mjaft mirë, se sektori minerar në këtë rast Trepça dhe njësitë e saj flotacioni i Novobërdës dhe Ajvalisë do të kenë mundësi ndoshta që të kemi një destinim tjetër të mineraleve tona jashtë vendit, në rast se jemi të interesuar që të kemi zhvillim ekonomik të Kosovës. 

Unë prapëseprapë ju falënderoj të gjithëve! Është mendim personal i secilit. Mirëpo, gjatë gjithë kohës e kemi çështjen që në AKP nuk po na shkojnë mirë punët me ndërmarrje shoqërore dhe AKP-ja kur vjen brenda këtij komisioni merr akuza shumë të mira dhe shumë raste nuk ju votohet raporti hiç. Ndërsa, në këtë rast kur ne i kemi mundësinë, që këtë rast Trepçës t’ia japim një konotacion tjetër, unë ju kisha falënderuar edhe njëherë që çdo mundësi tjetër, apo çdo sugjerim tjetër tuajin ta qesim në amendamente në këtë ligj. 

Unë po them edhe njëherë, ne kemi pasur mundësi me e ndërrua ligjin edhe për ndërmarrje publike edhe për aspekte tjera, mirëpo është fundi i mandatit dhe besojmë që legjislatura e ardhshme së bashku me Qeverinë e ardhshme do të kenë mundësinë ta ndryshojnë. 

KRYETARI:Urdhëroni ju, pastaj ti e merr fjalën!

RAMADAN SEJDIU - MZHE: Përshëndetje të gjithëve,

Zoti kryesues,

Të nderuar deputetë, 

Unë vetëm po dua në tri gjëra të orientohem. E para, ky ndryshim i ligjit, pavarësisht asaj që po e dimë se në radhë të parë po bëhet për Trepçën, do të shërbejë edhe për ndërmarrje të tjera shoqërore në interes publik, që vendos Kuvendi më vonë me vendim të posaçëm, me propozimin e Qeverisë, me u marrë si n ndërmarrje publike nga ndërmarrje shoqërore. 

E dyta, ky ndryshim ka ardhur si rrjedhojë e nenit 3, pikës në të cilën është e përcaktuar se neni 3 pika 2 thotë, se Qeveria ka autorizim të shtojë listën e ndërmarrjeve publike, mirëpo pika 3 e nenit 3 thotë: “Një ndërmarrje shoqërore, e cila është nën juridikcionin e AKP-së nuk mund të merret me vendim të Qeverisë.” 

Dhe, kjo i hap derë vendimeve për çdo ndërmarrje shoqërore apo njësi të ndërmarrjeve shoqërore, që është në administrim të AKP-së, me propozimin e Qeverisë, Kuvendi të miratojë bartjen e saj. Çështja se çka do të bëhet me të, me Trepçën konkretisht, janë dy dokumente strategjike, njëri ka kaluar në këtë komision, mendoj edhe në Kuvend. Është strategjia minerale, për të cilën Trepça bie në këtë sektor. Dhe, dokumenti tjetër është politika e pronësisë, e cila është e miratuar në Qeveri, në të cilën janë përcaktuar elementet, e një nga elementet është futja apo involvimi i kapitalit të freskët privat në kapitalin publik. 

Dhe, sigurisht me këto dy dokumente janë në vija të trasha të përcaktuara orientimet. Sigurisht, Qeveria ka plane më tej, por në radhë të parë, njëherë pas miratimit të këtij ndryshim propozim-vendimi mandej do të vjen edhe vendimi e në vendim do të përcaktohen edhe disa pika sigurisht, të cilat ju do të keni rastin t’i miratoni, t’i ndryshoni e plotësoni. 

Dhe, ajo e fundit çka e përkrah zotin Tmava, meqenëse unë aktualisht e udhëheq një njësi që monitoron këto ndërmarrje publike dhe kemi një përvojë të hidhur nga ndryshimi i kaluar i ligjit, me të cilin kanë kaluar stacionet e autobusëve nga AKP-ja në komuna, me kërkesën e komunave të ngutshme. Tani pothuajse, shumica e këtyre stacioneve të autobusëve janë bllokuar nga obligimet, të cilat janë marrë pa ndonjë marrëveshje, që është paraparë në një rregullore të miratuar nga Qeveria, me të cilën do të duhej të prehen bartja e aseteve, e stafit dhe financave ditën e miratimit. 

Dhe, sigurisht në rastin konkret për Trepçën, kjo do të definohet me aktvendimin që do të dalë në Kuvend, si do të barten, çka do të barten... mirëpo, e dimë fatin e Trepçës, obligimet e ato sende. Ne po marrim, po mendoj, planet ndoshta janë për me kalua në ndërmarrje publike, për diçka është më mirë. Përndryshe, për me marrë me të gjitha ato obligimet e bllokuara, me e llogaritur të bllokuar kreditorët e tjerë, apo obligimet tatimore, nuk e di si është gjendja, sigurisht se do të kemi probleme prapë. Kaq, s’kam diçka tjetër. Faleminderit!

KRYETARI: Zoti Muja.

SHAIP MUJA: Faleminderit, zoti kryetar!

I nderuar zëvendësministër,

Të nderuar pjesëmarrës,

Është edhe nga diskutimet ka disa paqartësi. Procedura dhe qasja e Qeverisë ndaj Trepçës ka qenë disa vjet, këtu është edhe konkludim i asaj. Derisa ne kemi pas monitorim edhe ndërkombëtar kemi pas edhe kufizim në vendimmarrje. 

Mirëpo, siç përmendi edhe juristi nga Trepça, unë ende nuk e kam të qartë çka po kalon, cilat njësi po kalojnë në publike, çka po mbetet shoqërore. Nuk është e qartë në këtë drejtim. Ndërsa, Trepça si problem politik në vetvete, për shkak të komunikimeve gjeografike edhe shtrirjes së saj në prekje në Republikën e Serbisë dhe me këto, ne duhet t’i kemi të qarta. Ndërsa, kohët e fundit jemi bombarduar se kemi qenë nga fushata lokale në fushatën qendrore, ka edhe spekulime politike për interesa pak më shumë mediatike, se sa një qartësim të mirëfilltë lidhur me çështjen e Trepçës. Sot, ne po themi ligji është po bëhet për Trepçën, por de facto ligji po bëhet për ndërmarrjet publike. Prapë kemi paqartësi këtu në vetvete, në takimin e këtij dëgjimi publik.  Ndërsa, në memorandumin shpjegues, unë jam dakord që ka edhe interesa personale, pavarësisht prononcimeve publike që bëhen, as nuk do të privatizohet, as nuk do të komercializohet, as nuk do të bëhet PPP, ose diçka tjetër, por krejt biznesi në këtë punë, është tek flotacioni, kështu që dihen ato gjëra. Shumë pak investitorë janë ose kanë treguar interes në mihjet sipërfaqësore, në mihjet e Trepçës, po më shumë në mineralin e Trepçës. 

Flotacioni mundet me u angazhua, është mirë me u qartësua mirë para se të merret një vendim i tillë. kompetencat e Qeverisë si ndërmarrje publike a po kalojnë në menaxhim, a kanë resurse të mjaftueshme financiare, a kanë lejime të mjaftueshme, që këto të menaxhohen.

Duke dëgjuar drejtorin për monitorimin e ndërmarrjeve publike, unë dhe neve na takojnë shpeshherë kam vërejtje edhe për ligjin e vjetër, po edhe për qasjen që ju bëhet edhe ndërmarrjeve tjera. Unë kam kërkuar KEK-u të jetë sot këtu, për shembull. Ka shtatë njësi apo tetë njësi të KEK-ut, të cilat janë trajtuar atëherë nga UNMIK-u me shkëputje të vetë dhe ju si Qeveri dhe si ministri nuk keni qasje, se çka do të bëhet me ato ndërmarrje kur ata gëzojnë asetet e shtetit, që janë publike dhe shoqërore do të thotë, dhe kanë njëfarë lloj hibridizimi që quhen privatë në shtëpinë e shtetit. 

E kam konkretisht fjalën për disa institucione, që po stërkeqen  atje e që të mos i ndodhë edhe Trepçës nesër. Për shembull, INKOS-i i cili është një aset shumë i vlefshëm kombëtar e i cili ka pasur dhe ka mundësi të rikthehet prapë në ministrinë e në KEK ose të kthehet, tash së fundmi që miratuam edhe Ligjin për shërbimin gjeologjik të jetë në kuadër të Shërbimit gjeologjik, si laborator po jo të lihet në atë mënyrë, i cili as nuk është duke dhënë ofertë shërbyese private, po as publike. E de facto asetet brenda që janë, janë shumë të vlefshme dhe objektet janë të KEK-ut në këtë rast. Ose, Kosova-thëngjillin për shembull, që keni limitim në lirinë, si të themi, komerciale të organizatës e që njërën dorë e mbanë KEK-u shkopin, në tjetrën e mbanë karotën. De facto, këtu është një stërkeqje, kur asetet që janë thëngjilli në këtë rast, mund të shitet dhe të eksplorohet më fuqishëm për interes të kasës së shtetit, buxhetit të shtetit. 

Me këtë formë, që e ka trajtuar UNMIK-u, sot këto janë duke u shndërruar në... mandej, kemi Mjekësinë e Punës, e cila Ministria e Shëndetësisë me një marrëveshje të tillë, o mund t’i kalojë si pjesë të veten, ose t’i privatizojë komplet dhe jo të mbahen e asetet e shtetit të punohet, ndërsa thuhet që jemi privatë. Kjo është në obligim të Ministrisë suaj edhe të qasjes së KEK-ut me këto ligje të reja. 

Mund të flasim edhe për Ushqimin shoqëror Ndërtimtaria, që sot po bën edhe kështu VDG-ja dhe Metal-Kos-i janë do të thotë, tetë njësi, për të cilat ju duhet me i qitë si prioritet. Por, unë mendoj që INKOS-i dhe Kosova-Thëngjilli dhe Mjekësia e Punës, këto tri të parat dhe Autotransporti mund të jenë një çështje, e cila duhet shumë seriozisht t’i përgjigjet Qeveria dhe t’i kthejë. E jo të ndodhin tash, ne po formojmë ndërmarrje publike Trepçën dhe nëse nuk i qartësojmë mirë se si do të funksionalizohet kjo, kjo do të kalojë fushata elektorale, nuk do të ketë vizita më ashtu siç i premtova gjatë off-record që ishim para se të fillojë mbledhja, me qelë agjenci turistike, për t’u vizituar. Por, ne duhet të kemi obligim si legjislativ, ato që ne do të votojmë, unë nuk votoj përmendësh, për interes të fushatës elektorale, qoftë ndokujt që interesohet me krijua. 
Unë kam dhënë edhe prononcim publik për kryetarin e komunës së Mitrovicës, bile ai i jepte zor, që unë kam me e çelë Trepçën, se s’e kupton as pozicionin e vet, as rëndësinë e vet se çka mundet me bë në këtë drejtim. Prandaj, ne duhet të qartësohemi qartë, si do të vendoset, çka do të bëjmë me këto vendime.

Këto kisha pasur qejf t’i kem të qarta, çka po mbetet dhe çka po kalon në publike? Çka është shoqërore, se është njëlloj nga shoqërorja po kalon në disa njësi, po thuhet. S’jam duke kuptuar, nga shoqërore Trepça po thuhet, po kalojnë disa njësi të Trepçës!  Ose zëvendësi mundet me pas... 

KRYETARI: Faleminderit zoti Muja dhe të gjithë deputetëve tjerë të cilët kontribuan, dhe unë kisha lutur që në përgjigjet eventuale të fokusohemi vetëm në temën e materien e Projektligjit që po e diskutojmë sot dhe unë ju premtoj se cilado prej çështjeve që del si kërkesë shtesë kemi me bërë debat shtesë dhe ju kisha lutur të fokusohemi vetëm në materien e Projektligjit që e kemi sot. 
ZËVENDËSIMINISTRI  RAMADAN  HASANI: Unë vetëm shumë shkurt isha përgjigjur për të dy deputetëve të nderuar, që pak a shumë ishte pyetja e njëjtë: çka po kalon? Sot, nuk po kalon kurrgjë. Sot nuk po shndërrojmë kurrgjë, sot vetëm po propozojmë, po kërkojmë të aprovohet një ligj që mundëson se një ndërmarrje ose një pjesë e ndërmarrjes publike shoqërore të kalojë në statusin e ndërmarrjes publike. Kjo është krejt.

(Ndërhyrje, Sh. Muja...?)

Do ta keni, dhe pastaj kur të vjen puna e ... ajo e bie me vendim të posaçëm të Kuvendit. 

(Ndërhyrje, Sh. Muja...?)

Jo, se nuk është me rëndësi me ditur sot. Është me rëndësi që ju në Kuvend keni me vendos se cila do të kalojë. E çka është me rëndësi sot? Sot dona me çelë rrugën për të mundësuar këtë. Dhe kjo është kërkesa krejt, thelbësore. Dhe cilat? Sigurisht se minierat po, dhe do të analizohen të gjitha sepse aty do të punojnë profesionistët. Unë pajtohem me këtë pjesën e KEK-ut që e thatë, por ju e dini që ajo nuk kanë qenë vendime të asnjë qeverie të Kosovës, kanë qenë vendime të UNMIK-ut.... dhe ne sot jemi duke u ndërmarrë si Ministri shumë me statusin e këtyre ndërmarrjeve dhe me qartësimin e pozicioneve të tyre. Gjithçka çka është në funksion të KEK-ut dhe të një të mire, të një të ardhme të mirë për KEK-un mbi të gjitha, atëherë do të bëhet, do të shqyrtohet mundësia e inkorporimit, gjegjësisht e kthimit të atyre ndërmarrjeve për secilën veç e veç dhe ajo që ka me pas një leverdi do të kthehet, ajo që s’ka me pas, sigurisht mendoj se nuk mund të veprojmë kundër mentalitetit ekonomik, a? Sepse s’mund ta dikë për hir të dikujt dhe është duke ku punuar në atë drejtim dhe është duke u analizuar për çdo  ndërmarrje që është shkëputur atëherë nga KEK-u, arsyeshmëria do me thënë, të bëhet fizibliteti i tyre që të kyçen apo jo në kuadër të KEK-ut.

Unë nuk do të marr më shumë kohë. Faleminderit!

KRYETARI: Faleminderit zoti zëvendësministër! Zoti Tmava!

AHMET TMAVA: Po, unë do të jam shumë i shkurtër. Në fillim, unë i potencova dy elemente që  mendoj se janë shumë me rëndësi, por ne s’kemi ardhur të përgatitur   me argumente të njësive në mënyrë të specifikuar dhe me projekte vetëm duke deklaruar sot se ky ligj na jep mundësinë që ne si ndërmarrje publike nesër të funksionalizohemi. 
Mirëpo, se u ngritën tema shumë me rëndësi, çështja kreditore. Çështja kreditore nënkupton drejtpërsëdrejti ndërmarrjen e obligimeve AKP-ja e Qeveria si shtet, por çdoherë duke pasur edhe disa asete të Trepçës si mbulesë e vizionit, të cilat nuk mund të funksionalizohen me forca vetjake dhe duhet të kalojnë nëpërmjet formës së privatizimit si formë e marrjes së obligimeve të kreditorëve. 

Unë, edhe në fillim thash, kemi vërejtje në përcaktimin e njësive bazike dhe jo bazike sepse nëse është menduar, sikur kjo që e tha zoti deputet, se do të kërkohet edhe flotacioni të tjetërsohet, atëherë definitivisht ky është shkatërrim i Trepçës. Definitivisht këtë edhe Trepça s’ka me e pranuar dhe definitivisht kjo është ndoshta forma më e ashpër e tjetërsimit për ta çuar në falimentim. 
Trepça, minerat po, që i përmenda, edhe zonat e interesit sepse duhet të na ruhet perspektiva. Për Flotacionet, shkritoret dhe gjithçka që mundemi ne të funksionalizojmë me forca vetjake dhe me formën e kreditimit - do të dalim në mënyrë mirë të argumentuar, të përpunuar dhe do të japim ide.

Mirëpo nëse mendohet se Qeveria të mos marrë kurrfarë obligimi edhe në fazat e fillimit të konsolidimit dhe të jepet vizion se duhet shkuar në formën e partneritetit publiko-privat deri në flotacion, atëherë kjo s’është kurrgjë. 

Prandaj, ne sot, si Trepçë kemi menduar të kërkojmë  nga ju mbështetje që ky ligj, ose draft-ligj i ndërmarrjeve publike të kalojë, kurse në momentin para se të aprovohet vendimi për bartje të aseteve nga AKP-ja në ndërmarrje publike atëherë ne do të dalim me projekt shumë konkret për çdo njësi, në mënyrë të specifikuar dhe në mënyrë të argumentuar. Dhe, s’po na intersojnë, do të thotë, çfarë civile apo kush prej Qeverisë çka ka thënë, por argumentet le të flasin, sepse, po them edhe një herë, nuk lejojmë të themi jemi ndërmarrje publike pa flotacion, nuk mendojmë të  pranojmë në asnjë mënyrë të na merret elektroliza e zinkut, e tjera por ka edhe njësi që ne nuk mundemi t’i funksionalizojmë sepse na duhen 100 milionë euro, ta zëmë. 

Do të thotë, këtë desha të them, dhe jemi të gatshëm të vijmë pas kërkesës tuaj në mënyrë të specifikuar për çdo njësi të tregojmë çfarë mendojmë të ruhet si aset, para vendimit për bartje të aseteve. 

KRYETARI: Faleminderit! Zoti Muja, dhe po e përmbyllim këtë pjesën e dëgjimit.

SHAIP MUJA: Faleminderit! 

Unë kur them për ndryshimin e ligjit dhe për shikimin e funksionimit të ndërmarrjeve publike, ju thatë – jeni duke parë, duke shikuar, por keni pasur mundësi, ndoshta mbi një vit që ekziston kërkesa te ju e disa njësive të KEK-ut që të rishikohet çështja juridike e tyre dhe unë mendoj dhe sugjeroj që ju të keni, sepse vijnë kërkesat edhe te ne këtu dhe na kontaktojnë edhe neve, dhe sa jeni  ju kompetentë jemi edhe ne përgjegjës për ligjin, por jo për operativën. 

INKOS-i, kur e kemi formuar,ju keni qenë edhe vet – Shërbimi gjeologjik, parashihet edhe një laborator aty brenda. Bile unë e kam paraparë dhe parashtruar si pyetje:çka do të bëhet me INKOS-in. Pse INKOS-i? Jo, INKOS-i është ndërmarrje tjetër. INKOS-i mund të rikthehet në kuadër të atij laboratori të Shërbimit gjeologjik, e jo të bëhen investime të reja në objekte të reja e të gjitha dhe të krijojmë shumë laboratorë pa funksion. E, de fakto, INKOS-i mund të merret në kuadër o të Shërbimit Gjeologjik dhe që të jetë në marrëveshje me shërbyesit publikë dhe me shërbyesit privatë, nëse ka shërbime që i ofrojnë, po ashtu edhe njësitë tjera. 

Prandaj, ju sugjeroj që, presionet që janë duke u bërë, të qëlluara, jo për ndonjë interes ato asete t’i shpëtoni në INKOS që janë. Ka asete të cilat ju duhet t’i shpëtoni dhe ato i ka sjell UNMIK-u, jo kjo Qeveri e as ajo qeveri tjetër, keni mundësi me i pa. 

Ndërsa, për këto tjerat, gjatë rrugës më mirë është të bisedohet shumë herë për paqartësitë që i kemi se sa të vendosim ad hoc për momentin në këtë kohë e në atë kohë, por më mirë është të shterohen shumë debate dhe kur të vendoset le të vendoset për kohë të gjatë. Faleminderit!

(Ndërprerje e incizimit)

KRYETARI: OK! Le të jetë i fundit!

RAMADAN SEJDUI MZHE -  Të kuptojmë se këto njësi të KEK-ut janë dalë jashtë KEK-ut me një vendim të bordit ekzekutiv të vitit 2015 i cili vendim thirret në një strategji minerale përkatësisht strategji energjetike të atëhershme. 

Ai menaxhmenti ndërkombëtar që ka qenë i kontraktuar nga UNMIK-u dhe ish qeveria, i ka pasur disa caqe t’i arrijë në mënyrë që të përfitojë bonus. Sot e asaj dite është lënda në Dhomën e Posaçme të Gjykatës Supreme, me të cilën kërkon stimulimin apo bonusin – shpërblimin për menaxhim të suksesshëm. Bile, bile ajo është përcaktuar, sa jam i njoftuar unë, edhe nga një auditor i jashtëm se ata i kanë arritur caqet. 

Domethënë, ata e kanë pasur një qëllim, me bë KEK-un sa më me pak punëtorë, dhe këtu i kemi përfaqësuesit e KEK-ut – drejtorin e Zyrës ligjore, që mund të na shpjegojë edhe më mirë, por çka kemi bë ne? Në fakt, ato janë të regjistruara – shoqëria aksionare në pronësi private, në pronësi të punëtorëve, ashtu edhe janë lajthitur punëtorët në atë kohë, por me kusht që asetet e KEK-ut tu jepen në  shfrytëzim për kohë të caktuar. Kanë pasur kontratën, dhe një kohë të gjatë, ato kontrata që i kemi pasur i kemi pasur me çmime të volitshme  dhe nuk ka pas nevojë të ankohet askush prej atyre punëtorëve për deri sa KEK-u ia ka paguar një racion për 2 euro, shembull, kurse çmimi i tregut ka qenë 1,20 a 1,50 euro. 
Dhe në momentin kur ka kaluar ajo kontratë, dhe është dashur të respektohet Ligji i prokurimit, atëherë shumë prej tyre nuk e kanë fituar punën dhe disa të tjerët i kanë shfrytëzuar këto asete. Këto asete edhe më tutje janë në regjistrin e aseteve të KEK-ut dhe KEK-u kurdo këto asete i ka në pronë të veten. 

Dhe, pavarësisht të gjitha këtyre, ne të gjitha ato kërkesa edhe të INKOS-it, edhe të Mjekësisë së punës, edhe të ndërtimit, edhe “Kosova-thëngjillit”, jemi duke i shqyrtuar dhe javën e kaluar e kemi pasur një takim me kryesuesin e bordit dhe të drejtorit, kryeshefin ekzekutiv...

KRYETARI: Ju lutem, e rrumbullaksoni! 

RAMADAN SEJDUI MZHE -  Po, e kreva! ... Dhe, pastaj është mbet që ata ta bëjnë një analizë për secilin, pra të shihen mundësitë. Mirëpo, vetëm edhe të ju informoj se, me draft-pasqyrën financiare të KEK-ut të vitit 2013 ka dalë me 13 milionë humbje dhe nëse ngarkohet edhe me një  barrë, pavarësisht se kemi përgjegjësi shtetërore ndaj atyre qytetarëve dhe atyre punëtorëve duhet shikuar edhe aspektin ekonomik, për të cilët jemi pro për t’ia bërë një zgjidhje në kuadër të KEK-ut dhe tutje, do të shohim si të bëhet dhe jemi duke punuar.

KRYETARI: Faleminderit! Urdhëro, por vetëm nëse ke diçka për Projektligjin, diçka konkrete. Të lutem, u prezento. Të lutem, jemi kah përfundimi!

SANI BERISHA KEK -  Sani Berisha, prej Zyrës ligjore të KEK-ut. Tek propozimi për ndryshimin  dhe plotësimin e Ligjit mbi ndërmarrjet publike, unë e kuptoj vetëm një: që ndërmarrjeve qendrore t’i shtohet edhe një ndërmarrje publike, neni 23. Aty të radhitet, do të thotë edhe Trepça. 

Dhe, në qoftë se kisha mund vetëm një fjali për lidhje me njësitë e KEK-ut, mirë e nëse s’mundem, atëherë po e përfundoj? 

KRYETARI: Po thuaje, pasi e more fjalën!

SANI BERISHA: Jo për ata, por u potencua dhe bisedua shumë këtu. 

KRYETARI: S’mund ta zgjidhim sot këtë.

SANI BERISHA: E di që jo, jemi në zgjidhje e sipër. Besoj se do ta zgjedhim, por pa ndihmën e Qeverisë, në asnjë mënyrë! Nga se strategjia zhvillimore e energjetikës është aprovuar nga Qeveria dhe Kuvendi i Kosovës. Aty është thënë decidiv se qiten jashtë veprimtarisë qenësore këto njësi. Kjo është kjo! Duhet të anulohet ajo për tu rikthyer në gjendjen e mëparshme. 

Jemi në analiza të shfrytëzimit të shërbimeve të tyre dhe çmimin e tyre se sa na kushton. Kjo ishte e tëra. Faleminderit! 

KRYETARI: Faleminderit! Ju falënderoj të gjithëve që morët pjesë në dëgjimin publik dhe në ndërkohë ne do ta trajtojmë si komision dhe ju kishim lutur që nëse keni prapë diçka që konsideroni se është e nevojshme, mund ta sillni si propozim, deri sa ne ta kalojmë si Komision. Pra, mund të bëni edhe propozime me shkrim. Kurse ne po i trajtojmë këto propozimet që i kemi këtu dhe si rezultat i debatit dhe do të vazhdojmë si komision. Faleminderit shumë edhe një herë dhe ju përshëndes të gjithëve. 

E përgatiti:

Njësia për Transkriptim dhe Lekturë 

25

